
 EUR/KZT 500.04              USD/KZT 456.99         RUB/KZT 4.97           CNY/KZT 63.95ВАЛЮТАЛАРДЫҢ РЕСМИ БАҒАМДАРЫ:

22 ЖЕЛТОҚСАН 2023 ЖЫЛ, ЖҰМА №245 (30724) 

E-mail: info@egemen.kzwww.egemen.kz TWITTER.COM/EGEMENKZFACEBOOK.COM/EGEMENKZ

––––––––––––––––––––––––––
Биыл әлеуметтік сала үшін 
қомақты жыл болды десе де артық 
емес. Басты жаңалық – салаға 
қатысты түрлі заңдар жүйеленіп, 
леуметтік кодекс қабылданды. 
Заң талаптары да бір ізге түсті. 
Мұның бәрі әлеуметтік сала-
ны жетілдіруге зор ықпал еткені 
с�зсіз.
––––––––––––––––––––––––––

Бақытбек ҚАДЫР,
«Egemen Qazaqstan»

Жұмыссыздықты 
азайтатын 11 жоба

Үкіметтің 2023 жылғы табыстар-
ды арттыру, жұмысқа орналастыру 
жəне əлеуметтік саладағы қызметінің 
қорытындыларына қарағанда жетістік 
мол. Мəселен, Мемлекет басшысының 
тап сырмасымен елімізде жаңа жұмыс 
орын дарын құруға бағытталған 11 ұлт-
тық жоба аясында биыл 908,5 мың 
адам жұмысқа орналасты. Бұған қоса 
еліміздің барлық аймағында əкім-
діктер жас кадрлар үшін жұмыс орын-
дарын құруға мүмкіндік беретін тиісті 
өңірлік жұмыспен қамту карталарын 
бекітті. Бұл жұмыс картасының ерек-
шелігі – өңірлердегі жұмыс орындары-
на субсидия беріледі. Сөйтіп, қазір жұ-
мыс берушілер азаматтарды жұмысқа 
бел сенді қабылдай бастады, өйткені 
олар жергілікті бюджеттен қосымша 

қара жат алады, ал үнемделген ақшамен 
өз бизнесін одан əрі дамытуға болады.

Уақытша жəне тұрақты жұмыс 
орындарын құру арқылы азаматтарды 
жұмыспен қамтуға мүмкіндік беретін 
«Бірінші жұмыс орны», «Ұрпақтар 

келісімшарты», «Күміс жас» жобала-
ры іске қосылды. 2023 жылдың қоры-
тындысы бойынша уақытша субсидия-
ланатын жұмыс орындарына 196,3 мың 
адам жұмысқа орналастырылды. Елімізде 
əлеуметтік жұмыс орындарға жататын 

жастар практикасы, қоғамдық жұмыстар 
қатарлы жобалар еңбек нарығындағы 
түрлі кедергілерді еңсеруге көмектесіп, 
азаматтардың əртүрлі əлеуметтік санат-
тарын көбірек қамтуға мүмкіндік береді. 
Мəселен, «Бірінші жұмыс орны» жобасы 

еңбек жолын бастайтын түлектерге 
тиімді. Оған 29 жастан аспаған жастар 
қатарындағы жұмыссыздар жатады. 
Жұмыс іздеуші кемінде 24 ай мерзімге 
тұрақты жұмысқа орналаса алады. 
Ал «Ұрпақтар келісімшарты» жобасы 
аясында зейнеткерлік жасқа дейінгі 
жұмыскерлерден жинақталған тəжірибе 
мен дағдыларды беру үшін арнайы 
жұмыс орны құрылады.

«Ұрпақтар келісімшартына» 35 жас -
тан аспаған, 2 жыл бұрын бітірген оқу 
орындарының түлектері қатысады. Жұ-
мыс тың ұзақтығы 6 айдан аспайды, аяқ-
талғаннан кейін қатысушыға тұрақты 
жұмыс орны беріледі не зейнеткерлік 
жасқа толған қызметкердің орнын баса-
ды. Жалақы кемінде 30 АЕК-ті құрайды.

«Күміс жас» жобасы – жұмыс беруші 
зей нет керлік жасқа толмаған 50 жастан 
ас қан жұ мыссыз адамдардың жалақысын 
субси диялай отырып, жұмысқа орна-
ластыруға арналған жұмыс орны. Жұ-
мыс тың ұзақтығы 36 айдан аспайды, 
қаты сушыға зейнеткерлікке шыққанға 
дейін тұрақты жұмыс орны беріледі. 
Жала қыны жұмыс беруші өзі белгілеп, 
өзі тө лейді. Бұл ретте мемлекет алғашқы 
12 айдағы жалақының 70%-ын жабады. 
13 айдан 24 айға дейін жалақының 65%-
ын, 25 айдан 36 айға дейін жалақының 
60%-ын жабады, бірақ бұл 30 АЕК-тен 
аспайды.

(Соңы 3-бетте)

ІЛКІМДІ ІЛГЕРІЛЕУ

Әлеуметтік сала әлеуеті

РЕСМИ СЕРПІНДІЛІК СТРАТЕГИЯСЫ

Цифрлық трансформация 

Елігімай Т�ҢКЕР,
«Egemen Qazaqstan»

Осы жылдың шілдесінде Мем-
лекет басшысы Қасым-Жомарт 
Тоқаев елдің цифрлық транс-
фор мациясындағы бес негізгі ба-
сым дықты атап өткен еді. Соның 
біріншісі – азаматтарға заманауи қыз-
мет көрсету. Яғни мемлекеттік қыз-
меттердің барлығы мүмкін дігінше 
электронды форматқа көші рілуі ке-
рек. Екінші басымдық – IT са ласын 
дамытуға қолайлы жағдай жасау. 
IT сектор мемлекеттік қызмет тің 
маңызды бағыты болғандықтан, 
цифрлық технологиялар, крипто-
индустрия, цифрлық майнинг са-
ласында жетекші ойыншы болуға 
ұмтылу аса маңызды. Үшінші 
басымдық – IT инфрақұрылымын 

ауқымды жаңғырту. Бұл арқылы 
еліміз  халықаралық деңгейде 
транс шекаралық деректер ағы ны-
мен ұштасқан цифрлық инфра-
құрылымды қалыптастырады. 
Төртінші басымдық – цифрлық эко-
номика мен индустрияны дамыту. 
Бұл бағыт технологиялық жаңарту 
жəне цифрлық шешімдер қабылдау 
үшін инновациялық гранттар мен 
салықтық жеңілдіктер ұсынуды 
көздейді.  Бесінші басымдық – 
адами капиталды нығайту. Көріп 
жүргеніміздей, цифрлық трансфор-
мация заманында IT мамандарға 
деген қажеттілік артып келеді. 2025 
жылға қарай кем дегенде 100 мың 
қызметкерді даярлау міндеті де 
қойылған. Цифрлық даму, иннова-
циялар жəне аэроғарыш өнеркəсібі 
министрлігі қолға алған бастамалар 

мен атқарылған жұмыстар да осы 5 
басымдыққа негізделген.

Бүгінде еліміздің IT саласында 16 
мың ға жуық компания жұмыс істейді. 
Осы салада еңбек ететіндер саны 
182 мың адамға жетті. 2023 жылдың 
бірінші жартыжылдығында IT қызмет 
экспорты 247 млн доллардан ас-
қан. Ал Дрейпер университетімен 
бір лесіп жүзеге асырылған бағдар-
лама ға 27 жоба қатысқан. Қатысу-
шы компа ниялардың бірі «Ciix» 
Тим Дрейперден 1 млн доллар ин-
вестиция тартты. Ал «Google for 
Startups» компаниясымен бірлесіп 
ұйымдастырылған бағдарламаға 
24 жоба қатысты. Бағ дар  ламаның 
нəтижесінде, компаниялар 4,2 млн 
доллар жинап, жалпы бюджеті 87,6 
млн долларды құрады, ал айлық та-
быс көлемі 535 мың долларға жетті. 
Елі мізде IT саланы реттеу мəсе ле-
лерін шешу үшін цифрлық кодекс те 
əзірленген болатын. 

(Соңы 5-бетте)

–––––––––––––––––––––––––––––––––––––––––––––––––––––––––
Еліміз цифрлық қызмет ж�нінен әлемде 28-орында тұр. К�рсеткіш 
жылдан-жылға �сіп келеді. Биыл да бұл бағытта біршама жұмыс 
атқарылды. 
–––––––––––––––––––––––––––––––––––––––––––––––––––––––––

АЛАҢДАТАРЛЫҚ АХУАЛ

Ақтоғай оқушылары тоңбасын
–––––––––––––––––––––––––––––––––––––––––––––––––––––––––––
Ақтоғай ауданындағы ауыл мектептерінің оқушылары қыстың суығында 
тоңып отыр. Білім ұйымдарына к�мір жеткізуді міндеттенген мердігер ком-
пания отын қорын жеткілікті қамтымаған. Оның үстіне қазандықтарда сапа-
сыз к�мір жағылып, жылу параметрлері 50-55 градустан аспай тұр. Мұндай 
келеңсіздік бірнеше ауылдық клуб пен аудан орталығындағы қос мемлекеттік 
мекемеде де қалыптасқан.
–––––––––––––––––––––––––––––––––––––––––––––––––––––––––

Мұрат ҚАПАНҰЛЫ,
«Egemen Qazaqstan» 

Жақында Ақтоғай ауданының тұр-
ғындары жергілікті əкімдікке қарасты 
мемлекеттік мекемелер мен бірқатар 
əлеуметтік нысанның жылу маусы-
мына дайындығы өте нашар екендігі-
не шағымданған. Мəселе Павлодар 

облыстық мəсли хат депутаттарының 
назарына ілігіп, халық қалаулылары 
Маханбет Аман гелдіұлы мен Сəбиден 
Мантиков аталған өңірге барып, бірнеше 
елді мекенді аралап қайтыпты. 

– Жұртшылықтың шағымы бойын-
ша барғанымызда жағдай дың шынында 
ушығып тұрғанын көзімізбен көрдік. 
Харьков ауы лындағы Ы.Алтынсарин 

мек тебінде, Қожамжардағы Тілен шин 
орта мектебінде, аудан ор талығындағы 
төтенше жағдайлар қызметі, ветерина-
рия, ауыл шаруашылығы, коммуналдық 
ша руашылық, ішкі саясат, мəде ниет, 
білім беру бөлімдері орна ласқан қос 
ғимаратта (Думатов көшесі, 13 жəне 
Алин көшесі, 97 мекенжайларында), 
аудан əкімдігі мен мəслихаты орын 
теп кен коммуналдық мекемеде болдық. 
Білім ұйымдары мен атқарушы билік 
органдарының қызметкерлері отыра-
тын нысан дардың қазандықтарында бір 
тəулікке жетер-жетпес көмір ғана бар, – 
дейді депутат Маханбет Амангелдіұлы.

(Соңы 11-бетте)

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық актілеріне 
қоғамдық бірлестіктер және еңбек жағдайлары зиянды 

жұмыстарда істейтін адамдарды әлеуметтік қорғау мәселелері 
бойынша �згерістер мен толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен 
толықтырулар енгізілсін:

1. 1994 жылғы 27 желтоқсандағы Қазақстан Республикасының Азаматтық кодексiне 
(Жалпы бөлім):

106-баптың 1-тармағының үшінші бөлігі мынадай редакцияда жазылсын:
«Егер Қазақстан Республикасының өзін-өзі реттеу туралы заңнамасында 

өзгеше көзделмесе, қоғамдық бірлестіктер мүшелерінің (қатысушыларының) осы 
бірлестіктерге өздері берген мүлікке, оның ішінде мүшелік жарналарға құқықтары 
болмайды. Егер Қазақстан Республикасының өзін-өзі реттеу туралы заңнамасында 
өзгеше көзделмесе, олар өздері мүшелері (қатысушылары) ретінде қатысатын қоғамдық 
бірлестіктердің міндеттемелері бойынша жауап бермейді, ал аталған бірлестіктер өз 
мүшелерінің (қатысушыларының) міндеттемелері бойынша жауап бермейді.».

2. 1999 жылғы 1 шілдедегі Қазақстан Республикасының Азаматтық кодексіне 
(Ерекше бөлім):

1) 830-баптың 5-тармағы мынадай мазмұндағы 4-6) тармақшамен толықтырылсын:
«4-6) «Қызметкер еңбек (қызметтік) міндеттерін атқарған кезде оны жазатайым 

оқиғалардан міндетті сақтандыру туралы» Қазақстан Республикасы Заңының 23-2-бабында 
көзделген мақсаттарда «Азаматтарға арналған үкімет» мемлекеттік корпорациясына;»;

2) 935-бапта:
2-тармақтағы «Егер» деген сөз «Осы баптың 4-тармағында көзделген жағдайларды 

қоспағанда, егер» деген сөздермен ауыстырылсын; 

(Жалғасы 6-бетте)

9-бет

«Білімдіден 
аяман сөздің 
майын...»

Қаламның 
«Құты»

10-бет

Есірткіге қарсы 
инновациялық 
әдістер

5-бет

С
ур

ет
т

і т
үс

ір
ге

н 
–

 Е
рл

ан
 О

М
А

Р
, «

Е
Q

»

К
ол

ла
ж

ды
 ж

ас
ағ

ан
 –

З
әу

ре
ш

 С
М

А
ҒҰ

Л
, «

Е
Q

»



6 22 ЖЕЛТОҚСАН 2023 ЖЫЛЭКОНОМИКА / РЕСМИ

– Жыл шымылдырығы жабылғалы 
тұрған шақта өткен кезеңді тағы бір 
мəрте ой елегінен өткізсек. Бұл жыл 
өзіңіз басқарып отырған компания 
ұжы мы үшін несімен есте қалды? Кеңі-
рек бір тоқталып өтсеңіз...

– Аяқталып келе жатқан 2023 жыл 
«KEGOC» АҚ тарихындағы маңызды 
кезең болып қалатынына сенімдімін.  
Компания ұжымы белгіленген барлық 
жоспарды орындап, жылды жоғары 
нəтижелермен қорытындылап отыр. 

Биылғы қарашаның соңында біз 
Қазақстанның біртұтас энергия жүйесі 
батыс аймағының электр желісін күшей ту 
бойынша жобаны сəтті аяқтадық. Бұл жоба 
шеңберінде шамамен ұзындығы 800 км 
болатын 220 кВ-тық жаңа электр жеткізу 
желілері салынды, жұмыс істеп тұрған 220 
кВ-тық бес қосалқы стансаның қуаты арт-
тырылды, 220 кВ-тық «Қарабатан» тарату 
қосалқы стансасы пайдалануға берілді. 

Алдын ала ұтымды шаралар қабыл-
даудың арқасында өңірде энергиямен 
жабдықтау сенімділігі артты. Жаңа же лі-
лердің енгізілуімен Батыс энергия тора-
бының электр желілерінің өткізу қабілеті 
110-нан 250 МВт-қа дейін 2 есе өсті. 
Осы ретте желілердегі рұқ сат етілген 
ең жоғары жүктеме 270 МВт-қа дейін 
артты. Бұл нəтижеге соңғы күндердегі 
суық ауа райында желі леріміз ең жоғары 
жүктемемен сенім ді жұмыс істеген кезде 
көз жеткізе ал дық. Қазақстанның баты-
сында электр желілерін күшейту, оның 
ішінде МАЭК ЖЭС электр стансасындағы 
ірі энергия блоктарының авариялық ажы-
ратылуы кезінде тұтынушылардың энер-
гиясыз қалуы жағдайларының азаюына 
мүмкіндік береді деп сенеміз. 

Компанияның Ұлттық электр то-
рабын дамыту бойынша жобалардың 
жеткілікті жəне теңгерімделген портфелі 
бар екеніне назар аударғым келеді. Біз 
кіріскелі отырған маңызды міндет – Батыс 
энергия торабын Қазақстанның біртұтас 
энергия жүйесімен біріктіру бойынша 
ауқымды жобаны іске асыру болып табы-
лады. Бұл жобаны іске асыру елдің батыс 
облыстарының энерге тикалық қауіпсіздігі 
мен тəуелсіз дігін қамтамасыз етіп қана 
қоймай, жалпы алғанда Қазақстанның 

энергетикалық тəуелсіздігін айтарлықтай 
арттырады. Батыста салынған жаңа 
желілер бұл бастаманы жүзеге асырудың 
бір бөлігі болып табылады.

Сонымен қатар биылғы күзде Мем-
лекет басшысының тағы бір тапсыр-
масын – «Қазақстан  біртұтас электр 
энергетикалық жүйесі (БЭЖ) Оңтүстік 
аймағының электр желісін күшейту» 
жобасын іске асыруға кірістік. Оның 
шеңберінде «Шу-Жамбыл-Шымкент» 
үш шаһар арасында 500 кВ желі салу-
ды, сондай-ақ осы қалалардағы қосалқы 
стансаларды тиісті түрде кеңейтуді жос-
пар лап отырмыз. Жоба осы өңірде құ-
рылыс қа жоспарланған ЖЭК генера ция-
сынан 5 ГВт көлемінде жаңа қуаттарды 
қосу үшін жағдай жасайды. Бұл соны-
мен қатар еліміздің оңтүстігінде энер-
гия қауіпсіздігін қамтамасыз ету үшін 
де маңызды. Сондай-ақ қазіргі уақытта 
Орталық Азия елдерімен шекарада көр-
ші лес энергия жүйелері туындатқан теңге-
рімсіздіктерге сезімтал болып қала береді. 

Бұл жобаларды іске асыруға біз рес-
пуб  ликалық бюджеттің қаражатын жұмса-
майтынымызды, оларды меншік немесе 
қарыз қаражат есебінен іске асыраты-
нымызды атап өту маңызды. Мысалы,  
БЭЖ-дің Оңтүстік аймағының желілерін 
күшейту жөніндегі жобаны іске асыруға 
SPO-дан түскен қаражат жұмсалатын 
болады.

Мен KEGOC-тың өткен жылғы тиімді 
жұмысының бірнеше фактісін ғана атап 
өттім. 26 жыл ішінде компания желілік 
инфрақұрылымды жаңғырту жəне дамы-
ту бойынша ауқымды жұмыс жүргізді. 
Бұл жерде инвестициялық жобаларды 
іске асыру уақтылы жүргізілетін жөндеу-
пайдалану жұмыстарымен бірге ұжымға 
негізгі өндірістік міндеттермен жəне мақ-
сат тармен ойдағыдай айналы суға мүмкін-
дік беретінін атап өту қажет деп ойлаймын.

2023 жылдың қорытындысының же-
дел деректері мен алдын ала есептеулері 
бойынша «KEGOC» АҚ қызметтерінің 
көлемі келесідей болады деп күтілуде: 
Ұлттық электр торабы (ҰЭТ) арқылы 
электр энергиясын жеткізу бойынша – 35,9 
млрд кВт.сағатты, желіге босатуды жəне 
электр энергиясын тұтынуды техни ка лық 

диспетчерлеу бойынша – 106,2 млрд 
кВт/сағатты, электр энергия сын өндіру-
тұтынуды теңгерімдеуді ұйым дастыру 
бойынша – 205,5 млрд кВт/са ғатты, ҰЭТ-
ты пайдалану бойын ша қыз мет – 35,9 
млрд/кВт.сағатты құ райды.

 Нəтижесінде, біз биылғы жылды 39,3 
млрд теңге таза пайдамен аяқтауды жос-
парлап отырмыз.

Корпоративтік басқаруда да жақсы 
нəтижелер бар. KEGOC алғаш рет ESG 
рейтингін алды, ол 51%-ды құрады, 
Moody’s рейтингтік агенттігі несиелік 
рейтингті егемендік деңгейіне дейін рас-
тады жəне көтерді, ал болжам тұрақтыдан 
позитивтіге өзгерді.

– Сіз біртұтас электр энергетикалық 
жүйесінің Оңтүстік аймағын күшейту 
бойынша жобаны іске асыру үшін SPO 
KEGOC барысында түскен қаражаттың 
жұмсалатынын атап өттіңіз. Осы жай-
лы кеңірек айтып берсеңіз. 

– Иə, KEGOC акцияларын қайталама 
орналастыру Мемлекет басшысының 
тапсырмаларына сəйкес жəне «Самұрық-
Қазына» АҚ-ның белсенді қолдауымен 
жүргізілді. Жəне ол сəтті өтті. SPO ба-
рысында инвесторлардан жалпы сома-
сы 34,8 млрд теңгеден астам сомаға 50 
мыңнан астам өтінім келіп түсті, бұл 
орналастырудың жоспарланған көлемінен 
1,5 есенің үстінде асып түсті.

SPO-ның тағы бір оң əсері орналас ты-
ру дың əртараптандырылған құрылымы 
бол  ды: бөлшек сауда инвес торлары 
67%-ын, инс  титуционалдық инвесторлар 
32%-ын  жəне шетелдік азаматтар 1%-ын 
сатып алды.

Біз мұны елімізде нарықтың жаңа 
өндіруші қуаттардың жоспарланып 
отырған енгізілуін, сонымен қатар 

реттеуші ортада болған өзгерістерді еске-
ре отырып, KEGOC-тың даму жоспарла-
рына жоғары сенімі ретінде бағалаймыз.

Біздің акционерлер KEGOC акцияла-
рының тиімділігі жоғары жəне өтімді 
екенін біледі. Компания əрқашан акцио-
нерлер алдындағы міндеттемелерін орын-
дап отырады. 2014 жылы компания акция-
ларын бастапқы орналастырған сəттен 
бастап акционерлерге 238 млрд теңгеден 
астам сомаға дивидендтер төледі. Ал 
биылғы жылдың нəтижелері үміттерімізді 
ақтады, бұл да акционерлер үшін де жақсы 
жаңалық болып табылады.

– KEGOC нысандарының 2023-
2024 жылдардың күзгі-қысқы кезеңіне 
дайындығы тақырыбына арнайы 
тоқтал ға ныңыз дұрыс деп ойлаймын. 
Шы нында да бұл елдің жүктеме мак-
симумы кезеңінен қалай өтетініне 
қатысты əңгіме болып тұр. Осы тақы-
рыпқа қарай ойыссақ...

– Жалпы, жыл сайын Ұлттық электр 
торабының сенімді жұмыс істеуі үшін, 
сонымен қатар күзгі-қысқы кезеңнен та-
бысты өтуі үшін электр желілік объек-
тілерді дайындау жұмыстары жүргізіледі. 
Атап айтқанда, КЕGОС əуелік электр 
жеткізу желілерін жəне қосалқы станса-
лардағы жабдықтарды жөндеу-пайдалану 
жұмыстары ауқымды көлемде жүзеге 
асыры лады. Бұл ретте қауіпсіздік ережеле-
рін қатаң сақтауға баса назар аударамыз. 
Жөндеу-пайдалану жұмыстары аяқтал-
ғаннан кейін жүйелік оператор уəкілетті 
орган беретін күзгі-қысқы кезеңнен өтуге 
дайындық паспортын алады.

Қазіргі кезде электр желілерін дайын дау 
бойынша жөндеу науқаны сəтті аяқталды. 
Биыл 91 электр жет кізу желісінде жəне 
27 қосалқы станса жа бдығында барлық 
жоспарлы тиіс ті жұмыстар орындалды. 
Мате риал дардың, қосалқы бөлшектер 
мен конструкциялардың авариялық қоры 
толықтырылды, жанар-жағармайдың 
жеткілікті қоры құрылды. «КЕGОС» 
АҚ-ның 2023-2024 жылдардағы күзгі-
қысқы кезеңдегі жұмысқа дайындығын 
растайтын паспорт 5 қазанда алынды.

– Нəби Еркінұлы, 20 жылдан астам 
уақыт бойы KEGOC Қазақстанның 
электр энергетикасы саласын дамыту-
дың көшбасшысы болып саналады. 
Мұндай табыстылықтың кілті неде деп 
ойлайсыз?

–  Табыстылықтың бар сырын біздің 
компанияда табанды еңбек етіп келе 
жатқан адамдардың өзінен іздеу керек. 
Біздің KEGOC-тың барлық жетістіктері 

жоғары білікті мамандардан құралған 
мыңдаған адамнан тұратын ұжымның 
еңбегі деп айтудан əсте жалыққан емеспіз. 
Жалпы алғанда, біздің ұжымды барлық 
өндірістік жоспарлар мен міндеттерді 
тиімді жүзеге асыратын пікірлестер 
қауымдастығы деп те атауға болады. 

Басшылық Компанияның кадрлық 
əлеуетін дамытуды өз жұмысындағы 
басым дықтардың бірі деп санайды. 
KEGOC-тың кадрлық саясаты əділетті-
лік, сыйластық, тең мүмкіндіктер, сабақ -
тас тық, үздік əлемдік тəжірибе мен HR-
техно логияларға бағдарлану қағи даттары-
на негізделген. Біз əртүрлі қыз мет мəсе-
лелері бойынша басшылық пен қызмет-
керлер арасындағы тұрақты жəне сындар-
лы диалогтің кадр саясаты ның маңызды 
құралы болуы керек екенін түсіндік.

Сондықтан біз ең алдымен, қолайлы 
еңбек жағдайларын жасауға тырыса-
мыз. KEGOC-та қызметкерлердің əл-
ауқатын арттыру бойынша кешенді 
бағдарлама іске асырылуда. Мысалы, 
2024 жылғы қаңтардан бастап барлық 
қызметкерлердің жалақысы өседі жəне 
алдағы жылдары еңбекақының сый-
лықақы бөлігін ұлғайту жоспарлануда. 
Сонымен қатар компания да қызмет-
керлерді ерікті медициналық сақтандыру 
бағдарламасы жұмыс істейді.

Биыл біз жеңілдетілген несиемен тұр-
ғын үй алу бағдарламасын жүзеге асыру-
ды ойдағыдай жалғастырдық. Біздің 50-ге 
жуық қызметкеріміз жеңілдетілген шарт-
тармен тұрғын үй сатып алды. Бұл жұмыс 
корпоративтік секторда қызмет керлерді 
қолдау бойынша ең үздік тəжірибелердің 
бірі ретінде жоғары бағаланатынын тілге 
тиек етеміз.

– Нəби Еркінұлы, мəнді де мағыналы 
сұхбатыңыз үшін рахмет.

– Сіздерге де рахмет. Осы сəтті пайда-
лана отырып, барлық əріптестерімді кəсіби 
мерекеміз – Энергетик күнімен, сонымен 
қатар келе жатқан Жаңа жыл мерекесімен 
құттықтағым келеді. Баршаңызға зор 
денсаулық, бақ-береке жəне бейбіт аспан 
тілеймін.

 Ал барша отандастарымызды 
«KEGOC» АҚ ұжымы алдағы уақытта да   
тұтынушы көпшілікті электр энергиясы-
мен үздіксіз жабдықтау бойынша өзінің 
барлық өндірістік міндеттерін орындай-
тын болады деп сендіргім келеді. 

�ңгімелескен –
Аманкелді ҚИЯС,

«Egemen Qazaqstan»

KEGOC өзінің барлық өндірістік міндеттерін 
орындайтын болады

––––––––––––––––––––––––––––––––––––––––––––––––––––––––––––
Желтоқсан айының үшінші жексенбісі Қазақстанда Энергетик күні ретінде ата-
лып �тіледі. Биылғы кәсіби мерекелер күнтізбесі осы бір соңғы мейрамдармен 
жа былғалы да тұр. Бұл – мерекені де ұмытпай, бір жылғы қызметті де сара лай-
тын уақыт. Биылғы жыл «KEGOC» АҚ ұжымы үшін қандай сәттерімен есте қал-
ғандығы туралы Басқарма т�рағасы Нәби АЙТЖАНОВТАН сұрап білген едік.
––––––––––––––––––––––––––––––––––––––––––––––––––––––––––––

ҚАЗАҚСТАН РЕСПУБЛИКАСЫНЫҢ ЗАҢЫ

(Жалғасы. Басы 1-бетте)

4-тармақ мынадай редакцияда жазылсын:
«4. Жəбiрленушiнiң кiнəсi:
қосымша шығыстарды (осы Кодекстің 937-бабы);
еңбек (қызметтік) міндеттерін атқарған кезде 

кəсіптік еңбекке қабілеттілігінен айырылу дəрежесін 
белгілеуге байланысты денсаулығының зақымдануы 
салдарынан жоғалтқан табысын (кірісін) (осы Кодекстің 
938-бабы);

азаматтың қайтыс болуы салдарынан залал шеккен 
адамдарға зиянды (осы Кодекстің 940-бабы);

жерлеуге жұмсалған шығыстарды (осы Кодекстің
946-бабы) өтеу кезiнде ескерiлмейдi.»;

3) 938-бапта: 
2-тармақтың бірінші бөлігінің екінші сөйлемі мына-

дай редакцияда жазылсын:
«Біржолғы сипаттағы төлемдер (пайдаланылмаған 

демалыс үшін өтемақылар, жұмыстан босатылған кездегi 
жұмыстан шығу жəрдемақысы жəне басқалары) жəне 
Қазақстан Республикасының заңнамалық актілерінде 
айқындалған басқа да төлемдер ескерілмейдi.»; 

3-тармақтың екінші бөлігіндегі «оның қалауы бойын-
ша» деген сөздер алып тасталсын;

4) 945-бапта: 
2-тармақтағы «заң немесе өзге де нормативтiк 

құқықтық актiлермен белгiленген ережелер бойын-
ша» деген сөздер «Қазақстан Республикасының заң-
намасында көзделген тəртіппен» деген сөздермен ауыс-
тырылсын; 

3-тармақтағы «заң актiлерiнде» деген сөздер 
«Қазақстан Республикасының заңнамасында» деген 
сөздермен ауыстырылсын.

3. 2015 жылғы 23 қарашадағы Қазақстан Республикасы-
ның Еңбек кодексіне:

1) 15-бап мынадай мазмұндағы 8) тармақшамен 
толықтырылсын:

«8) айлық жалақының ең төмен мөлшерін айқындау 
əдістемесін бекітеді.»;

2) 17-бап мынадай мазмұндағы 4-1), 4-2) жəне 4-3) тар -
 мақ шалармен толықтырылсын:

«4-1) жұмыс берушінің жұмыскер еңбек (қызметтік) 
міндеттерін атқарған кезде оны жазатайым оқиғалардан 
міндетті сақтандыру шартын жасасуын бақылауды жүзеге 
асырады;

4-2) жұмыс берушінің осы Кодекстің 122-бабында 
көзделген міндеттемелерді орындауын бақылауды жүзеге 
асырады;

4-3) еңбек жөніндегі уəкілетті мемлекеттік орган 
айқындаған тəртіппен еңбек қызметіне байланысты 
жаза тайым оқиғаларды тіркейді жəне есепке алуды 
жүргізеді;»;

3) 23-баптың 2-тармағы 29) тармақшасындағы 
«жасасуға міндетті.» деген сөздер «жасасуға;» деген 
сөзбен ауыстырылып, мынадай мазмұндағы 30) тар мақ-
шамен толықтырылсын:

«30) «Қызметкер еңбек (қызметтік) міндеттерін 
атқарған кезде оны жазатайым оқиғалардан міндетті 
сақтандыру туралы» Қазақстан Республикасы Заңының 
23-1-бабына сəйкес зейнеткерлік алдындағы аннуитеттік 
сақтандыру шартын жасасуға міндетті.»;

4) 104-бапта:
1-тармақ мынадай редакцияда жазылсын: 
«1. Айлық жалақының ең төмен мөлшері айлық 

жалақының ең төмен мөлшерін айқындау əдістемесінің 
негізінде есептеледі.

Айлық жалақының ең төмен мөлшерін айқындау 
əдістемесінің жобасы Əлеуметтік əріптестік пен əлеу мет-
тік жəне еңбек қатынастарын реттеу жөніндегі респуб-
ликалық үшжақты комиссияның отырысында қаралуға 
тиіс.»;

мынадай мазмұндағы 1-1 жəне 1-2-тармақтармен 
толықтырылсын:

«1-1. Айлық жалақының ең төмен мөлшері ең төмен 
күнкөріс деңгейінің шамасынан кем болмауға, қосымша 
ақылар мен үстемеақыларды, өтемақы төлемдері мен 
əлеу меттік төлемдерді, сыйлықақылар мен басқа да 
ынта лан дырушы төлемдерді қамтымауға тиіс жəне жұ-
мыс істелген уақытқа пропорционалды түрде жүзеге 
асы рылуға тиіс.

1-2. Айлық жалақының ең төмен мөлшері жыл  сайын 
тиісті қаржы жылына республикалық бюджет туралы 
заңда белгіленеді.»;

5) мынадай мазмұндағы 127-3-баппен толық-
тырылсын:

«127-3-бап. Еңбек жағдайлары зиянды жұмыстарда 
істейтін жұмыскерлер үшін кепілдіктер

1. Еңбек жағдайлары зиянды жұмыстарда істейтін 
жұмыскерлерге елу бес жасқа толған жəне олар үшін 
жиын  тығында кемінде сексен төрт ай міндетті кəсіптік 
зейнет  ақы жарналары төленген кезде олар еңбек жағдай-
лары зиянды жұмыстардағы еңбек қызметін тоқтат қан 
немесе зиянды өндірістік факторлардың əсерін бол-
ғызбайтын басқа жұмысқа ауысқан жағдайда жұмыс 
беру шінің қаражаты есебінен кəсіптік төлем жүзеге асы-
рылады.

2. Жұмыс берушінің қаражаты есебінен кəсіптік төлем 
алу құқығы жүгінген күннен бастап туындайды.

Жұмыскердің еңбек жағдайлары зиянды жұмыстар-
дағы еңбек қызметін тоқтатуы немесе зиянды өнді ріс-
тік факторлардың əсерін болғызбайтын басқа жұмы с қа 
ауысуы туралы өтініші тіркелген немесе «Мемле кеттік 
көрсетілетін қызметтер туралы» Қазақстан Респуб ли-
касының Заңына сəйкес проактивті көрсетілетін қызмет 
арқылы жұмыс берушінің қаражаты есебінен кəсіптік 
төлемді жүзеге асыруға оның келісімі алынған күн 
жұмыс берушінің қаражаты есебінен кəсіптік төлемді 
жүзеге асыруға жүгінген күн болып есептеледі.

3. Жұмыс берушінің қаражаты есебінен кəсіптік 
төлем осындай төлемді алушы Қазақстан Республикасы 
Əлеуметтік кодексінің 207-бабында белгіленген зей-
нет керлік жасқа толғанға дейін жүзеге асыры ла ды.

4. Жұмыс берушінің қаражаты есебінен кəсіптік 
төлемнің мөлшері ай сайын республикалық бюджет тура-
лы заңда тиісті қаржы жылына белгіленген бір ең төмен 
күнкөріс деңгейінің шамасын құрайды.

Жұмыс берушінің қаражаты есебінен кəсіптік төлем 
республикалық бюджет туралы заңда тиісті қаржы жы-
лына белгіленген ең төмен күнкөріс деңгейі шамасының 
өзгеруі ескеріле отырып жүзеге асырылады.

5. Жұмыс берушінің қаражаты есебінен кəсіптік 
төлемді ұйымдастыру жəне жүзеге асыру «Азаматтарға 
арналған үкімет» мемлекеттік корпорациясы арқылы 
жүргізіледі. Алушы қайтыс болған жағдайда жұмыс 
берушінің қаражаты есебінен кəсіптік төлем – қайтыс 
болған айды қоса алғанда, ал жұмыс берушінің қара жа-
ты есебінен кəсіптік төлемді алушы Қазақстан Респуб-
ликасының шегінен тыс жерге тұрақты тұрғылықты 
тұруға кеткен жағдайда кеткен айды қоса алғанда жүзеге 
асырылады.

Жұмыс берушінің қаражаты есебінен кəсіптік 
төлемді ұйымдастырғаны жəне жүзеге асырғаны үшін 
«Азаматтарға арналған үкімет» мемлекеттік корпо-
рациясының көрсетілетін қызметтеріне ақы төлеу еңбек 
жөніндегі уəкілетті мемлекеттік органның қаражаты 
есебінен жүргізіледі.

6. Жұмыс берушінің қаражаты есебінен кəсіптік 
төлемді жүзеге асыру, тоқтата тұру, қайта бастау жəне 
тоқтату тəртібін еңбек жөніндегі уəкілетті мемлекеттік 
орган айқындайды.»;

6) 182-баптың 2-тармағының 14) тармақшасы «жəне 
жұмыскер еңбек (қызметтік) міндеттерін атқарған кезде 
оны жазатайым оқиғалардан міндетті сақтандыру шар-
тын жасасу туралы мəліметті еңбек жөніндегі уəкілетті 
мемлекеттік орган айқындаған тəртіппен еңбек жөніндегі 
уəкілетті мемлекеттік органға жіберуге» деген сөздермен 
толықтырылсын;

7) 190-баптың 6-тармағы «ресімдеуге» деген сөзден 
кейін «жəне оны еңбек жөніндегі уəкілетті мемлекеттік 
орган айқындаған тəртіппен еңбек жөніндегі уəкілетті 
мемлекеттік органға электрондық форматта жіберуге» 
деген сөздермен толықтырылсын.

4. 2023 жылғы 20 сəуірдегі Қазақстан Республикасының 
Əлеуметтік кодексіне:

1) 1-баптың 1-тармағы мынадай мазмұндағы 10-1) тар-
 мақ шамен толықтырылсын:

«10-1) арнаулы əлеуметтік төлем – еңбек жағдайлары 
зиянды жұмыстарда істейтін адамдарға жүзеге асырыла-
тын ақшалай төлемдер;»;

2) 10-баптың 1-тармағы мынадай мазмұндағы 
6-1) тар мақшамен толықтырылсын:

«6-1) еңбек жағдайлары зиянды жұмыстарда істейтін 
адамдарды əлеуметтік қорғау;»;

3) 16-баптың 1) тармақшасының оныншы абзацы мы-
надай редакцияда жазылсын: 

«зейнетақы жүйесіне, міндетті əлеуметтік сақтан-
дыру жəне əлеуметтік қамсыздандыру жүйесіне қаты-
сушыларға, жұмыспен қамтуға жəрдемдесудің белсенді 

шараларына қатысушыларға жəне жергілікті атқарушы 
органдар көрсететін əлеуметтік көмекті алушыларға, ар-
наулы кəсіптік мемлекеттік жəрдемақыны, зейнеткерлік 
алдындағы аннуитеттік сақтандыру шарты бойын-
ша сақтандыру төлемін, жұмыс берушінің қаражаты 
есебінен кəсіптік төлемді алушыларға проактивті жəне 
электрондық мемлекеттік қызметтер көрсету тетіктерін 
дамыту;»;

4) 17-бапта:
1-тармақтың 1) тармақшасы «қайта есептеуге» де-

ген сөздерден кейін «, арнаулы кəсіптік мемлекеттік 
жəрдемақы төлем дерін аударуға, тоқтата тұруға, қайта 
бастауға жəне тоқтатуға, зейнеткерлік алдындағы 
аннуитеттік сақтан дыру шарты бойынша сақтандыру 
төлемін, жұмыс беру шінің қаражаты есебінен кəсіптік 
төлемді аударуға немесе қайтаруға» деген сөздермен 
толықтырылсын;

мынадай мазмұндағы 2-1-тармақпен толықтырылсын:
«2-1. Мемлекеттік корпорация зейнеткерлік алдын-

дағы аннуитеттік сақтандыру шарттары бойынша сақтан-
дыру төлемдерін есепке алу жəне аудару мəселелері 
бойын ша сақтандыру ұйымдарымен өзара іс-қимыл жа-
сайды жəне ақпарат алмасуды жүзеге асырады.»;

4-тармақтың 5) тармақшасындағы «аударымдар мен 
əлеуметтік төлемдердің» деген сөздер «аударымдардың, 
əлеуметтік төлемдердің жұмыс берушінің қаражаты 
есебінен кəсіптік төлемнің, зейнеткерлік алдындағы 
аннуитеттік сақтандыру шарты бойынша сақтандыру 
төлемінің» деген сөздермен ауыстырылсын;

5) мынадай мазмұндағы 14-1-тараумен толықты-
рылсын:

«14-1-тарау. Еңбек жағдайлары зиянды жұмыстарда 
істейтін адамдарды əлеуметтік қорғау

195-1-бап. Еңбек жағдайлары зиянды жұмыстарда 
істейтін адамдардың əлеуметтік қорғалу құқығы 

1. Еңбек жағдайлары зиянды жұмыстарда істейтін 
Қазақстан Республикасы азаматтарының, Қазақстан 
Республикасының аумағында тұрақты тұратын шетел-
діктер мен азаматтығы жоқ адамдардың елу бес жасқа 
толған жəне олар үшін жиынтығында кемінде сексен 
төрт ай міндетті кəсіптік зейнетақы жарналары төленген 
кезде мыналардан: 

1) арнаулы кəсіптік мемлекеттік жəрдемақыдан; 
2) зейнеткерлік алдындағы аннуитеттік сақтандыру 

шарты бойынша сақтандыру төлемінен;
3) жұмыс берушінің қаражаты есебінен кəсіптік 

төлемнен;
4) бірыңғай жинақтаушы зейнетақы қорынан 

төленетін міндетті кəсіптік зейнетақы жарналары есебінен 
қалыптастырылған зейнетақы төлемінен тұратын арнаулы 
əлеуметтік төлемге құқығы болады.

Осы тармақта көзделген төлемдерге құқық еңбек 
жағдайлары зиянды жұмыстарда істейтін жұмыскер 
еңбек қызметін тоқтатқан немесе зиянды өндірістік 
факторлардың əсерін болғызбайтын басқа жұмысқа 
ауысқан жағдайда туындайды.

Қазақстан Республикасының кейбір заңнамалық актілеріне қоғамдық бірлестіктер және 
еңбек жағдайлары зиянды жұмыстарда істейтін адамдарды әлеуметтік қорғау мәселелері 

бойынша �згерістер мен толықтырулар енгізу туралы

(Соңы  7-бетте) 

2. Еңбек жағдайлары зиянды жұмыстарда істемейтін 
Қазақстан Республикасы азаматтарының, Қазақстан 
Республикасының аумағында тұрақты тұратын шетел-
діктер мен азаматтығы жоқ адамдардың елу бес жасқа 
толған жəне олар үшін жиынтығында кемінде сексен төрт 
ай міндетті кəсіптік зейнетақы жарналары төленген кезде:

1) арнаулы кəсіптік мемлекеттік жəрдемақыға;
2) бірыңғай жинақтаушы зейнетақы қорынан 

төленетін міндетті кəсіптік зейнетақы жарналары есебінен 
қалыптастырылған зейнетақы төлеміне құқығы болады.

3. Осы баптың 1 жəне 2-тармақтарында көзделген 
құқықтар:

«Қызметкер еңбек (қызметтік) міндеттерін атқарған 
кезде оны жазатайым оқиғалардан міндетті сақтандыру 
туралы» Қазақстан Республикасының Заңына сəйкес 
жүзеге асырылатын зейнеткерлік алдындағы аннуитеттік 
сақтандыру шарты бойынша сақтандыру төлемін;

Қазақстан Республикасының Еңбек кодексіне сəйкес 
жүзеге асырылатын жұмыс берушінің қаражаты есебінен 
кəсіптік төлемді қоспағанда, осы Кодексте көзделген 
тəртіппен жəне шарттарда іске асырылады.

195-2 бап. Арнаулы кəсіптік мемлекеттік жəрдемақыны 
тағайындау жəне жүзеге асыру тəртібі

1. Арнаулы кəсіптік мемлекеттік жəрдемақы жүгінген 
күннен бастап тағайындалады.

Өтініштің жəне қажетті құжаттардың тіркелген күні 
немесе «Мемлекеттік көрсетілетін қызметтер туралы» 
Қазақстан Республикасының Заңына сəйкес проактивті 
көрсетілетін қызмет арқылы арнаулы кəсіптік мемлекеттік 
жəрдемақыны тағайындауға өтініш берушінің келісімін 
алған күн арнаулы кəсіптік мемлекеттік жəрдемақыны 
тағайындауға жүгінген күн болып есептеледі.

2. Арнаулы кəсіптік мемлекеттік жəрдемақыны төлеу 
ағымдағы ай үшін жүзеге асырылады. Алушы қайтыс 
болған жағдайда арнаулы кəсіптік мемлекеттік жəрдем-
ақы – қайтыс болған айды қоса алғанда, ал арнаулы кəсіп-
тік мемлекеттік жəрдемақыны алушы Қазақстан Респуб-
ликасының шегінен тыс жерге тұрақты тұруға кеткен 
жағдайда кеткен айды қоса алғанда жүзеге асырылады.

3. Арнаулы кəсіптік мемлекеттік жəрдемақы бюджет 
қаражаты есебінен жүзеге асырылады.

4. Тағайындалған, бірақ арнаулы кəсіптік мемлекеттік 
жəрдемақыны алушы талап етпеген сомалар өткен 
уақытқа, бірақ оларды алуға жүгінген күнге дейін үш 
жылдан аспайтын уақытқа төленеді.

5. Арнаулы кəсіптік мемлекеттік жəрдемақыны 
тағайындау, оны төлеуді жүзеге асыру, тоқтата тұру, 
қайта бастау жəне тоқтату тəртібін уəкілетті мемлекеттік 
орган айқындайды.

195-3-бап. Арнаулы кəсіптік мемлекеттік жəрдемақы-
ның мөлшері

Арнаулы кəсіптік мемлекеттік жəрдемақының мөл-
шері ай сайын республикалық бюджет туралы заңда 
тиісті қаржы жылына белгіленген 2,0 ең төмен күнкөріс 
деңгейінің шамасын құрайды.

Арнаулы кəсіптік мемлекеттік жəрдемақыны төлеу 
республикалық бюджет туралы заңда тиісті қаржы жы-
лына белгіленген ең төмен күнкөріс деңгейі шамасының 
өзгеруі ескеріле отырып жүзеге асырылады.

195-4 бап. Арнаулы кəсіптік мемлекеттік жəрдемақыны 
тағайындауға арналған өтінішті қабылдаудан жəне оны 
тағайындаудан бас тарту

1. Арнаулы кəсіптік мемлекеттік жəрдемақыны 
тағайындауға арналған өтінішті қабылдаудан бас тартуға:

1) уəкілетті мемлекеттік органның ақпараттық жүйе-
сінен арнаулы кəсіптік мемлекеттік жəрдемақыға өтініш 
беру, оны тағайындау, төлеуді жүзеге асыру немесе 
«Мемлекеттік көрсетілетін қызметтер туралы» Қазақстан 
Республикасының Заңына сəйкес оны тағайындауға 
проактивті көрсетілетін қызмет арқылы келісім беру 
фактісін растайтын мəліметтер алу;

2) жеке басын куəландыратын құжат бойынша 
мəліметтердің (мемлекеттік ақпараттық жүйелерден 
алынған мəліметтермен расталатын, Қазақстан Респуб-
ликасының заңнамасына сəйкес оны ауыстырудан басқа) 
арнаулы кəсіптік мемлекеттік жəрдемақыны тағайындауға 
қажетті құжаттарға сəйкес келмеуі;

3) арнаулы кəсіптік мемлекеттік жəрдемақыны 
тағайындау құқығының болмауы;

4) өтініш берушінің арнаулы кəсіптік мемлекеттік 
жəрдемақыны тағайындау үшін талап етілетін қолже-
тімділігі шектеулі дербес деректерге қол жеткізуге келі-
сімінің болмауы негіз болып табылады.

2. Осы Кодекстің 195-1-бабының 1 жəне 2-тармақта-
рында көзделген шарттарға сəйкес келмеу арнаулы 
кəсіптік мемлекеттік жəрдемақыны тағайындаудан бас 
тартуға негіз болып табылады.

195-5 бап. Арнаулы кəсіптік мемлекеттік жəрдемақы 
төлеуді тоқтата тұру, қайта бастау жəне тоқтату

1. Арнаулы кəсіптік мемлекеттік жəрдемақыны төлеу 
мынадай мəліметтер, оның ішінде ақпараттық жүйелерден 
алынған мəліметтер келіп түскен айдан кейінгі айдың 
бірінші күнінен бастап тоқтатыла тұрады:

1) арнаулы кəсіптік мемлекеттік жəрдемақыны 
алушының банктік шоты бойынша үш жəне одан көп 
ай бойы шығыс операцияларының болмауы тура-
лы мəлімет. Бұл ретте арнаулы кəсіптік мемлекеттік 
жəрдемақыны төлеу ол тоқтатыла тұрған күннен бастап 
қайта басталады;

2) арнаулы кəсіптік мемлекеттік жəрдемақыны алу-
шының Қазақстан Республикасының шегінен тыс жерге 
тұрақты тұруға кетуі туралы мəлімет. Бұл ретте арнау-
лы кəсіптік мемлекеттік жəрдемақыны төлеу Қазақстан 
Республикасының аумағына тұрақты тұруға келген 
күннен бастап, бірақ жəрдемақы тоқтатыла тұрған күннен 
кейін қайта басталады;

3) шетелдіктің немесе азаматтығы жоқ адамның 
жеке басын куəландыратын құжаттың қолданылу мер-
зі мінің өтуі туралы мəлімет. Бұл ретте арнаулы кəсіп-
тік мемлекеттік жəрдемақыны төлеу Қазақстан Респуб-
ликасының аумағында тұрақты тұратын шетелдік тің 
немесе азаматтығы жоқ адамның жеке басын куəлан-
дыратын құжат берілген күннен бастап, бірақ жəрдемақы 
тоқтатыла тұрған күннен кейін қайта басталады;

4) арнаулы кəсіптік мемлекеттік жəрдемақыны 
алушыға қатысты хабарсыз кеткен адамды іздестіру 
жөніндегі жедел-іздестіру іс-шараларының жүргізілуін 
растайтын құжаттың немесе адамды хабарсыз кетті деп 
тану туралы заңды күшіне енген сот шешімінің болуы 
туралы мəлімет. Бұл ретте арнаулы кəсіптік мемлекеттік 
жəрдемақыны төлеу хабарсыз кеткен адамды іздестіру 
жөніндегі жедел-іздестіру іс-шаралары тоқтатылған неме-
се адамды хабарсыз кетті деп тану туралы сот шешімінің 
күшін жою туралы сот актісі заңды күшіне енген күннен 
бастап, бірақ жəрдемақы тоқтатыла тұрған күннен кейін 
қайта басталады;

5) арнаулы кəсіптік мемлекеттік жəрдемақыны 
алушының «Қазақстан Республикасының азаматтығы 
туралы» Қазақстан Республикасының Заңында көзделген 
негіздер бойынша Қазақстан Республикасының аза-
маттығын тоқтатуы туралы мəлімет. Бұл ретте арнау-
лы кə сіптік мемлекеттік жəрдемақыны төлеу Қазақ стан 
Рес публикасының аумағында тұрақты тұратын шетел-
діктің немесе азаматтығы жоқ адамның жеке басын 
куəландыратын құжат берілген күннен бастап қайта бас-
талады.

2. Арнаулы кəсіптік мемлекеттік жəрдемақыны төлеу 
арнаулы кəсіптік мемлекеттік жəрдемақыны тоқтата 
тұруға себеп болған мəн-жайлардың аяқталғанын рас-
тайтын, оның ішінде ақпараттық жүйелерден алынған 
құжаттардың жəне (немесе) мəліметтердің негізінде 
өтініш бойынша қайта басталады.

3. Арнаулы кəсіптік мемлекеттік жəрдемақыны 
төлеу: 

1) арнаулы кəсіптік мемлекеттік жəрдемақыны 
алушының қайтыс болғаны туралы мəліметтер, оның 
ішінде ақпараттық жүйелерден алынған мəліметтер;

2) арнаулы кəсіптік мемлекеттік жəрдемақыны 
алушының ішкі істер органдарында тіркеуден шығарыл-
ғанын растайтын құжатты ұсына отырып, арнаулы 
кəсіптік мемлекеттік жəрдемақы төлеуді тоқтату туралы 
өтініші;

3) Қазақстан Республикасының азаматтығын тоқтату 
фактісінің анықталғаны туралы мəліметтер;

4) арнаулы кəсіптік мемлекеттік жəрдемақыны 
алушының пайдасына міндетті кəсіптік зейнетақы жарна-
ларын төлеу фактісінің анықталғаны туралы мəліметтер 
келіп түскен айдан кейінгі айдың бірінші күнінен бастап 
тоқтатылады.

Арнаулы кəсіптік мемлекеттік жəрдемақыны төлеу 
осындай төлемді алушы осы Кодекстің 207-бабында 
белгіленген зейнеткерлік жасқа толғанға дейін жүзеге 
асырылады.»;

6) 220-бап мынадай мазмұндағы 1-1-тармақпен 
толықтырылсын:

«1-1. Адамдар елу бес жасқа толған жəне олар үшін 
жиынтығында кемінде сексен төрт ай міндетті кəсіптік 
зейнетақы жарналары төленген кезде, еңбек жағдайлары 
зиянды жұмыстардағы еңбек қызметін тоқтатқан немесе 
зиянды өндірістік факторлардың əсерін болғызбайтын 
басқа жұмысқа ауысқан жағдайда олардың Қазақстан 
Республикасының Үкіметі айқындайтын тəртіппен мін-
детті зейнетақы жарналары есебінен зейнетақы төлем-
дерін алуға құқығы болады.»;

7) 221-баптың 1-тармағы 2) тармақшадағы «мүгедектігі 
бар» деген сөздер «мүгедектігі бар адамдарға» деген 
сөздермен ауыстырылып, мынадай мазмұндағы 2-1) тар-
мақшамен толықтырылсын: 

«2-1) осы Кодекстің 195-1-бабының 1 жəне 2-тармақ-
тарында көрсетілген жағдайлар басталған кезде;»;

8) 224-баптың 3-тармағындағы «4-тармағында» де-
ген сөздер «1-1 жəне 4-тармақтарында» деген сөздермен 
ауыстырылсын.

5. «Қоғамдық бірлестіктер туралы» 1996 жылғы 31 ма -
мыр дағы Қазақстан Республикасының Заңына:

1) 7-бапта:
екінші жəне үшінші бөліктердегі «Қазақстан Респуб-

ликасы облыстарының» деген сөздер «Облыстардың, 
республикалық маңызы бар қалалардың жəне астананың» 
деген сөздермен ауыстырылсын;

төртінші бөліктегі «Қазақстан Республикасының бір 
облысы» деген сөздер «бір облыс, республикалық маңызы 
бар қала жəне астана» деген сөздермен ауыстырылсын;

2) 10-баптың бірінші бөлігіндегі «кемінде он адам-
нан» деген сөздер «кемінде үш адамнан» деген сөздермен 
ауыстырылсын;

3) 21-баптың үшінші бөлігі мынадай редакцияда жа-
зылсын:

«Егер Қазақстан Республикасының өзін-өзі реттеу 
туралы заңнамасында өзгеше көзделмесе, қоғамдық 
бiрлестiктер мүшелерiнiң (қатысушыларының) осы 
бiрлестiктерге өздері берген мүлікке, оның iшiнде мүше-
лік жарналарға құқықтары болмайды. Егер Қазақстан 
Республикасының өзін-өзі реттеу туралы заңнамасында 
өзгеше көзделмесе, олар өздері мүшелері (қатысушылары) 
ретінде қатысатын қоғамдық бiрлестiктердiң мiндет-
темелерi бойынша жауап бермейді, ал аталған бiрлестiктер 
өз мүшелерiнiң (қатысушыларының) мiндеттемелерi 
бойын ша жауап бермейді.».

6. «Коммерциялық емес ұйымдар туралы» 2001 жылғы 
16 қаңтардағы Қазақстан Республикасының Заңына:

1) 11-баптың 2-тармағы алып тасталсын;
2) 19-баптың 2-тармағы мынадай редакцияда жа-

зылсын:
«2. Коммерциялық емес ұйымды (қоғамдық жəне діни 

бірлестіктерді қоспағанда) оны қалыптастыру арқылы 
құру құрылтайшылардың (құрылтайшының) шешімі 
бойын ша жүзеге асырылады.

Қоғамдық жəне діни бірлестіктерді құру Қазақстан 
Республикасының заңдарына сəйкес жүзеге асырылады.».

7. «Қызметкер еңбек (қызметтік) міндеттерін ат қар ған 
кезде оны жазатайым оқиғалардан міндетті сақтан дыру 
туралы» 2005 жылғы 7 ақпандағы Қазақстан Респуб-
ликасының Заңына:

1) 1-бапта:
1) тармақша мынадай редакцияда жазылсын:
«1) «Азаматтарға арналған үкімет» мемлекеттік 

корпорациясы (бұдан əрі – Мемлекеттік корпорация) 
– Қазақстан Республикасының заңнамасына сəйкес 
мемлекеттік қызметтер көрсету, «бір терезе» қағидаты 
бойынша өтініштер қабылдау жəне көрсетілетін қызметті 
алушыға олардың нəтижелерін беру жөніндегі жұмысты 
ұйымдастыру, электрондық нысанда мемлекеттік 
қызмет тер көрсетуді қамтамасыз ету үшін Қазақстан 
Республикасы Үкіметінің шешімі бойынша құрылған 
заңды тұлға;»;

мынадай мазмұндағы 1-1), 1-2), 1-3), 2-1) жəне 2-2) тар -
мақшалармен толықтырылсын:

«1-1) алдын алу шаралары – қауіпсіз еңбек жағдай-
ларын жасауға жəне жақсартуға бағытталған алдын алу 
сипатындағы шаралар; 

1-2) аннуитеттік сақтандыру шарты (бұдан əрі – ан-
нуитет шарты) – сақтандырушы шартта белгiленген 
мерзiм iшiнде сақтандыру төлемiн пайда алушының пай-
дасына мерзiмдi төлемдер түрiнде жүзеге асыруға мiндеттi 
болатын сақтандыру шарты; 

1-3) дерекқорды қалыптастыру жəне жүргізу жөнін-
дегі ұйым – дауыс беретін акцияларының жүз пайызы 
Қазақстан Республикасының Ұлттық Банкіне тиесілі, 
акцио нерлік қоғамның ұйымдық-құқықтық нысанын-
да құрылған, «Сақтандыру қызметі туралы» Қазақстан 
Республикасының Заңына сəйкес сақтандыру жөніндегі 
бірыңғай дерекқорды қалыптастыру жəне жүргізу жөнін-
дегі қызметті жүзеге асыратын коммерциялық емес 
ұйым;»; 

«2-1) зейнеткерлік алдындағы аннуитеттік сақтандыру 
шарты (бұдан əрі – зейнеткерлік алдындағы аннуитет 
шарты) – Қазақстан Республикасы Əлеуметтік кодексінің 
195-1-бабының 1-тармағында көзделген жағ дай лар 
туындаған кезде еңбек жағдайлары зиянды жұмыс-
тарда істейтін жұмыскердің пайдасына жасалатын, сақ-
тандырушы сақтандыру төлемін алушының пайдасына 
ай сайын сақтандыру төлемін жүзеге асыруға міндетті 
болатын сақтандыру шарты; 

2-2) зейнеткерлік алдындағы аннуитет шарты 
бойын ша сақтандыру төлемі – Қазақстан Республикасы 
Əлеуметтік кодексінің 195-1-бабының 1-тармағында 
көзделген жағдайлар басталған кезде еңбек жағдайлары 
зиянды жұмыстарда істейтін жұмыскерлерге төленетін 
сақтандыру төлемі;»; 

8) тармақша «мəн-жайлар кезінде» деген сөздерден 
кейін «, сондай-ақ Қазақстан Республикасы Əлеуметтік 
кодексінің 195-1-бабының 1-тармағында көзделген 
жағдайлар туындаған кезде» деген сөздермен толық-
тырылсын;

8-1) тармақша мынадай редакцияда жазылсын:
«8-1) сақтандыру жөніндегі бірыңғай дерекқор (бұдан 

əрі – дерекқор) – сақтандырушы, сақтанушы, сақтан-
дырылушы жəне пайда алушы туралы ақпарат жиынтығы 
(оның ішінде электрондық нысанда);»;

мынадай мазмұндағы 8-2) тармақшамен толықты-
рылсын:

«8-2) сақтандыру омбудсманы – «Сақтандыру қыз-
меті туралы» Қазақстан Республикасының Заңына сəй-
кес сақтандыру нарығына қатысушылар арасындағы 

келіспеушіліктерді реттеудi жүзеге асыратын, өз қызме-
тiнде тəуелсiз жеке тұлға;»;

2) 5-баптың 1-тармағы «нəтижесінде» деген сөзден 
кейін «, сондай-ақ Қазақстан Республикасы Əлеу меттік 
кодексінің 195-1-бабының 1-тармағында көздел ген 
жағдайлар туындаған кезде» деген сөздермен толық-
тырылсын;

3) 6-2-бап мынадай мазмұндағы екінші бөлікпен 
толықтырылсын:

«Дерекқорды қалыптастыру жəне жүргізу жөніндегі 
ұйым ақпараттық жүйелерді интеграциялау арқылы 
жұмыскерді жазатайым оқиғалардан міндетті сақтандыру 
шарттары бойынша уəкілетті органмен өзара іс-қимылды 
жəне деректер алмасуды жүзеге асырады.»;

4) 8-бапта:
1-тармақ 6) тармақшасындағы «жіберуге құқығы бар.» 

деген сөздер «жіберуге;» деген сөзбен ауыстырылып, 
мынадай мазмұндағы 7) тармақшамен толықтырылсын:

«7) уəкілетті орган айқындаған тəртіппен алдын алу 
шараларын жəне (немесе) оңалту шараларын жүргізуге 
жұмсалған шығындарды өтетуге құқығы бар.»; 

2-тармақта:
1) тармақшадағы «сақтандырушымен:» деген сөз 

«қаржы нарығы мен қаржы ұйымдарын реттеу, ба қылау 
жəне қадағалау жөніндегі уəкілетті орган бекіт кен, 
жұмыскерді жазатайым оқиғалардан міндет ті сақтан-
дырудың үлгілік шартына сəйкес сақтанды рушымен 
жұмыскерді жазатайым оқиғалардан міндетті сақтандыру 
шартын жасасуға;» деген сөздермен ауыстырылсын;

мынадай мазмұндағы 15-1) тармақшамен жəне 16) тар-
мақшадағы «ұсынуға міндетті.» деген сөздер «ұсы нуға;» 
деген сөзбен ауыстырылып, 

17) тармақшамен толықтырылсын:
«15-1) осы Заңның 23-1-бабына сəйкес еңбек жағ-

дайлары зиянды жұмыстарда істейтін жұмыскердің пайда-
сына зейнеткерлік алдындағы аннуитет шартын жасасуға 
жəне еңбекті қорғау мен қауіпсіздік жөніндегі ақпараттық 
жүйеге мəліметтерді енгізуге;»;

«17) зейнеткерлік алдындағы аннуитет шарты жасал-
ған күннен бастап он жұмыс күні ішінде оның көшірмесін 
пайдасына зейнеткерлік алдындағы аннуитет шарты 
жасалған пайда алушыға ұсынуға міндетті.»;

5) 9-бапта: 
1-тармақтың 5) тармақшасы «Азаматтық кодексiнде» 

деген сөздерден кейін «, Қазақстан Республикасының 
Əлеуметтік кодексінде жəне осы Заңда» деген сөздермен 
толықтырылсын; 

2-тармақта: 
бірінші бөлік мынадай мазмұндағы 3-2) тармақша-

мен жəне 9) тармақшадағы «төлеуге міндетті.» деген 
сөздер «төлеуге;» деген сөзбен ауыстырылып, мынадай 
маз  мұндағы 10), 11) жəне 12) тармақшалармен толықты-
рылсын:

«3-2) Қазақстан Республикасы Əлеуметтік кодексінің 
195-1-бабының 1-тармағында көзделген жағдайлар 
туындаған кезде, жасалған зейнеткерлік алдындағы ан-
нуитет шартына жəне осы Заңға сəйкес зейнеткерлік 
алдындағы аннуитет шарты бойынша сақтандыру 
төлемдерін ай сайын жүзеге асыруға;»;

«10) сақтандыру шартының қолданылу мерзімі 
аяқталған күнге есептелген сақтандыру сыйлықақысының 
алты пайызынан аспайтын мөлшерде сақтанушыға алдын 
алу шараларын жүргізуге жұмсалған шығындарды өтеуге;

11) сақтандыру шартының қолданылу мерзімі аяқтал-
ған күнге есептелген сақтандыру сыйлықақысының 
алты пайызынан аспайтын мөлшерде сақтанушыға жəне 
(немесе) пайда алушыға оңалту шараларын жүргізуге 
жұмсалған шығындарды өтеуге;

12) республикалық бюджет туралы заңда тиісті қаржы 
жылына белгіленген айлық есептік көрсеткіштің бір 
жүз еселенген мөлшерінен аспайтын мөлшерде пайда 
алушыға санаторийлік-курорттық емделуге жұмсалған 
шығыстарды өтеуге міндетті.»;

мынадай мазмұндағы үшінші бөлікпен толықты-
рылсын:

«Аннуитеттік сақтандыру сыныбы бойынша «өмірді 
сақтандыру» саласында сақтандыру қызметін жүзеге асы-
ру құқығына лицензиясы бар сақтандырушы осы Заңның 
23-1-бабына сəйкес зейнеткерлік алдындағы аннуитет 
шарты бойынша сақтандыру төлемдерін алуға құқығы 
бар жұмыскердің пайдасына зейнеткерлік алдындағы 
аннуитет шартын жасасуға міндетті.»;

6) 10-бапта: 
2) тармақшадағы «аннуитет шартының көшірмесін» 

деген сөздер «аннуитет жəне зейнеткерлік алдындағы 
аннуитет шарттарының көшірмелерін» деген сөздермен 
ауыстырылсын;

7) тармақша «сақтандыру омбудсманына» деген 
сөздерден кейін 

«, еңбек инспекциясы жөніндегі жергілікті органға, 
уəкілетті органға» деген сөздермен толықтырылсын;

8) тармақшадағы «жіберуге құқығы бар.» деген 
сөздер «жіберуге;» деген сөзбен ауыстырылып, мынадай 
мазмұндағы 9) тармақшамен толықтырылсын: 

«9) осы Заңның 19-бабының 2-1-тармағына сəйкес 
республикалық бюджет туралы заңда тиісті қаржы жылы-
на белгіленген айлық есептік көрсеткіштің бір жүз еселен-
ген мөлшерінен аспайтын мөлшерде оңалту шараларын 
жүргізуге жұмсалған шығындарды жəне санаторийлік-
курорттық емделуге жұмсалған шығыстарды өтетуге 
құқығы бар.»;

7) 16-баптың 2-тармағы «шығыстар» деген сөзден 
кейін «, алдын алу шараларын жəне оңалту шарала-
рын жүргізуге жұмсалған шығындар» деген сөздермен 
толықтырылсын;

8) 17-1-бапта: 
2-тармақтың бірінші сөйлеміндегі «бес жылдың» де-

ген сөздер «үш жылдың» деген сөздермен ауыстырылсын;
2-1-тармақ мынадай редакцияда жазылсын:
«2-1. Жұмыскерді жазатайым оқиғалардан міндетті 

сақтандыру шартын жасасу күнінің алдындағы соңғы 
үш жыл ішінде сақтандыру жағдайлары болмаған жағ-
дайда сақтандырушы осы Заңның 17-бабына сəйкес 
ай қын далған, жұмыскерді жазатайым оқиғалардан мін-
детті сақтандыру шарты бойынша сақтандыру сыйлық-
ақысының мөлшерін 10 пайыздан асырмай азайтуға 
құқылы.»;

9) 19-бапта: 
2-тармақтың бірінші бөлігіндегі «Жұмыскерге» деген 

сөз «Осы баптың 2-1-тармағына сəйкес бір санаторийлік-
курорттық емделуге ақы төлеуге жұмсалған шығыстарды 
қоспағанда, жұмыскерге» деген сөздермен ауыстырыл-
сын;

мынадай мазмұндағы 2-1 жəне 2-2-тармақтармен 
толықтырылсын:

«2-1. Кəсіптік еңбекке қабілеттілігінен айырылу 
дəрежесі бастапқы белгіленгеннен кейін зардап шеккен 
жұмыскердің зардап шеккен жұмыскерді оңалтудың жеке 
бағдарламасына қарамастан бір санаторийлік-курорттық 
емделуге ақы төлеуге жұмсалған шығыстарды өтеттіріп 
алуға құқығы бар.

Жұмсалған шығыстарды өтеу осы шығыстарды рас-
тайтын құжаттардың негізінде, республикалық бюджет 
туралы заңда тиісті қаржы жылына белгіленген айлық 
есептік көрсеткіштің бір жүз еселенген мөлшеріне дейінгі 
мөлшерде жүзеге асырылады.

2-2. Кəсіптік еңбекке қабілеттілігінен айырылу 
дəрежесі 2015 жылғы 10 мамырға дейін отыздан бір жүз 
пайызды қоса алғандағы мөлшерде бастапқы рет белгі-
ленген жəне 2015 жылғы 10 мамырдан 2024 жылғы 1 қаң-
тарға дейінгі кезеңде куəландыру мерзімінсіз ұзартылған 
(қайта куəландырылған) жұмыскерлер жұмыскердің 
кəсіптік еңбекке қабілеттілігінен айырылу дəрежесін 

ұзарту (қайта куəландыру) мерзіміне тең мерзім ішінде 
сақтандыру төлемдерін алуға құқылы. 

Осы тармақта көрсетілген сақтандыру төлемдері 
сақтанушы (пайда алушы) осы Заңның 20-бабының 
2-тармағында көзделген құжаттарды ұсына отырып 
жүгінген күннен бастап тағайындалады.»;

3-тармақтағы «бір жүз айлық есептiк көрсеткiш 
мөлшерiнде» деген сөздер «республикалық бюджет ту-
ралы заңда тиісті қаржы жылына белгіленген айлық 
есептік көрсеткіштің бір жүз еселенген мөлшерінде» де-
ген сөздермен ауыстырылсын;

4-тармақ мынадай редакцияда жазылсын: 
«4. Егер осы бапта көзделген сақтандыру төлемiнiң 

(сақтандыру төлемдерiнiң) жəне (немесе) жерлеуге 
жұмсал ған шығыстардың мөлшерi жұмыскердi жазатай-
ым оқиғалардан мiндеттi сақтандыру шартында белгiлен-
ген сақтандыру сомасының мөлшерiнен асып түскен жағ-
дайда, айырма сақтандырушыға сақтанушының есебiнен 
төленедi.

Егер сақтандыру төлемінің (сақтандыру төлемдерінің) 
жəне жерлеуге жұмсалған шығыстардың, оңалту ша-
раларын жүргізуге, санаторийлік-курорттық емделуге 
жұмсалған шығындардың сомасын (сомаларын) ескере 
отырып, алдын алу шараларын жүргізуге жұмсалған 
шығындар жұмыскерді жазатайым оқиғалардан міндетті 
сақтандыру шартында белгіленген сақтандыру сомасының 
мөлшерінен асып түскен жағдайда, алдын алу шараларын 
жүргізуге жұмсалған шығындар жүзеге асырылмайды.»;

мынадай мазмұндағы 6-тармақпен толықтырылсын:
«6. Сақтанушыға алдын алу шараларын жүргізуге 

нақты жұмсаған шығындарын өтеуді сақтандырушы 
сақтандыру сыйлықақысы толық көлемде төленген 
жағдайда жəне сақтандыру шартының қолданылу мерзімі 
аяқталғаннан кейін ғана, уəкілетті орган айқындаған 
тəртіппен сақтандыру сыйлықақысының алты пайызынан 
аспайтын мөлшерде жүзеге асырады.»;

10) мынадай мазмұндағы 23-1 жəне 23-2-баптармен 
толықтырылсын:

«23-1-бап. Зейнеткерлік алдындағы аннуитет шар-
тын жасасу

1. Жұмыскердің зейнеткерлік алдындағы аннуитет 
шарты бойынша сақтандыру төлемдерін алуға өтініші 
жəне Қазақстан Республикасы Əлеуметтік кодексінің 
195-1-бабының 1-тармағында көзделген жағдайлар болған 
кезде сақтанушы қолданылу кезеңінде зейнеткерлік 
алдындағы аннуитет шарты бойынша сақтандыру төлемін 
жүзеге асыруға алып келетін оқиға басталған, жұмыскерді 
жазатайым оқиғалардан міндетті сақтандыру шартын 
жасасқан сақтандырушымен пайда алушының пайдасы-
на зейнеткерлік алдындағы аннуитет шартын жасасуға 
міндетті.

2. Зейнеткерлік алдындағы аннуитет шарты сақта-
нушы уəкілетті органның ақпараттық жүйесі арқылы 
зейнеткерлік алдындағы аннуитет шарты бойын ша 
сақтандыру төлемін жүзеге асыруға арналған хабар-
ламаны ұсынған күннен бастап жеті жұмыс күнінен 
кешіктірілмей жасалады.

3. Зейнеткерлік алдындағы аннуитет шарты бойынша 
сақтандыру төлемдері жазатайым оқиғалардан міндетті 
сақтандыру шарты есебінен жүзеге асырылады, ол бойын-
ша сақтандыру сыйлықақысы осы Заңның 17-бабының 
2-тармағында көзделген сақтандыру тарифінің негізінде 
айқындалады.

4. Зейнеткерлік алдындағы аннуитет шарты бойын-
ша сақтандыру сыйлықақысын есептеу қаржы нарығы 
мен қаржы ұйымдарын реттеу, бақылау жəне қадағалау 
жөніндегі уəкілетті орган айқындаған тəртіппен жүзеге 
асырылады.

5. Зейнеткерлік алдындағы аннуитет шартына 
қойылатын талаптарда жəне сақтандырушының жа-
салатын зейнеткерлік алдындағы аннуитет шарттары 
бойынша істі жүргізуге арналған шығыстарының жол 
берілетін деңгейін қаржы нарығы мен қаржы ұйымдарын 
реттеу, бақылау жəне қадағалау жөніндегі уəкілетті орган 
айқындаған тəртіппен белгілейді.

23-2-бап. Зейнеткерлік алдындағы аннуитет шарты 
бойынша сақтандыру төлемін жүзеге асыруды ұйым-
дастыру

1. Қазақстан Республикасы Əлеуметтік кодексінің 
195-1-бабының 1-тармағында көзделген жағдайлар 
туындаған кезде жұмыскердің зейнеткерлік алдындағы 
аннуитет шарты бойынша сақтандыру төлемін алуға 
құқығы болады.

2. Зейнеткерлік алдындағы аннуитет шарты бойын-
ша сақтандыру төлемі жүгінген күннен бастап жүзеге 
асырылады. 

Өтініштің жəне қажетті құжаттардың тіркелген күні 
немесе «Мемлекеттік көрсетілетін қызметтер туралы» 
Қазақстан Республикасының Заңына сəйкес проактивті 
көрсетілетін қызмет арқылы зейнеткерлік алдындағы 
аннуитет шарты бойынша сақтандыру төлемін жүзеге 
асыруға келісім алынған күн зейнеткерлік алдындағы 
аннуитет шарты бойынша сақтандыру төлемін жүзеге 
асыруға жүгінген күн болып есептеледі.

3. Зейнеткерлік алдындағы аннуитет шарты бойынша 
сақтандыру төлемінің мөлшері ай сайын республикалық 
бюджет туралы заңда тиісті қаржы жылына белгіленген 
бір ең төмен күнкөріс деңгейінің шамасын құрайды.

Зейнеткерлік алдындағы аннуитет шарты бойынша 
сақтандыру төлемі республикалық бюджет туралы заңда 
тиісті қаржы жылына белгіленген ең төмен күнкөріс 
деңгейі шамасының өзгеруі ескеріле отырып жүзеге 
асырылады.

4. Зейнеткерлік алдындағы аннуитет шарты бойынша 
сақтандыру төлемі оны алушы Қазақстан Республикасы 
Əлеуметтік кодексінің 207-бабында белгіленген 
зейнеткерлік жасқа толғанға дейін жүзеге асырылады.

5. Зейнеткерлік алдындағы аннуитет шарты бойын-
ша сақтандыру төлемін ұйымдастыру жəне жүзеге асыру 
Мемлекеттік корпорация арқылы жүргізіледі. 

6. Зейнеткерлік алдындағы аннуитет шарты бойын-
ша сақтандыру төлемін ұйымдастырғаны жəне жүзеге 
асырғаны үшін Мемлекеттік корпорацияның көрсететін 
қызметтеріне ақы төлеу уəкілетті органның қаражаты 
есебінен жүргізіледі.

7. Зейнеткерлік алдындағы аннуитет шарты бойын-
ша сақтандыру төлемдерін жүзеге асыру, тоқтата тұру, 
қайта бастау жəне тоқтату тəртібін уəкілетті органмен 
келісу бойынша қаржы нарығы мен қаржы ұйымдарын 
реттеу, бақылау жəне қадағалау жөніндегі уəкілетті ор-
ган айқындайды.».

2-бап.
1. Осы Заң, 2024 жылғы 1 қаңтардан бастап қолданысқа 

енгізілетін 1-баптың 2, 3, 4 жəне 7-тармақтарын қоспаған-
да, алғашқы ресми жарияланған күнінен кейін күнтізбелік 
он күн өткен соң қолданысқа енгізіледі.

2. Қазақстан Республикасы Əлеуметтік кодексінің 
195-1-бабының 1-тармағында көзделген талаптарға сəйкес 
келетін адамдарға зейнеткерлік алдындағы аннуитеттік 
сақтандыру шарттары бойынша сақтандыру төлемдерін 
жүзеге асыру жөніндегі нормаларды іске асыру үшін 
2024 жылғы 1 қаңтарға қолданыста болатын, жұмыскерді 
жазатайым оқиғалардан міндетті сақтандыру шартта-
ры шеңберінде тараптар осындай шарттарға қосымша 
келісім жасасу арқылы олардың талаптарына өзгерістер 
енгізуге міндетті.

Қазақстан Республикасының Президенті
Қ.ТОҚАЕВ

Астана, Ақорда, 2023 жылғы 21 желтоқсан
№ 49-VIІІ ҚРЗ

(Соңы. Басы 1, 6-беттерде) 


